Մեր խնդիրն է զտել, մաքրել Մասնավորեցման ծրագիրը

Պետական բաժնեմասով ընկերությունների արդյունավետ կառավարման խնդիրը ՀՀ ԿԱ պետական գույքի կառավարման վարչության մշտական օրակարգում է. այս ուղղությամբ պարբերաբար դիտարկումներ, ուսումնասիրություններ են կատարվում, առողջացման ծրագրեր մշակվում: Դրանք ցույց են տալիս, որ  ավելի մեծ խնդիրներ ունեն ավելի փոքր պետական բաժնեմասով ընկերությունները: Վարչության պետ Արման Սահակյանի հանձնարարականով  շաբաթներ առաջ վարչության մասնագետները վերջին 3 տարիների գործունեության և արդյունքների վերաբերյալ տեղեկատվություն ներկայացնելու պահանջով դիմել էին պետական 34 տոկոս բաժնեմասով ՊԳԿ ենթակայության 4 և Գյուղատնտեսության  նախարարությանը պատկանող 2  ընկերությունների: Սահմանված ժամկետում տեղեկատվություն են ներկայացրել 2 ընկերություններ, մեկը սնանկացման գործընթացում է, մնացածի հարցով վարչությունը կդիմի իրավապահ մարմիններին: ՊԳԿ վարչության ղեկավար Արման Սահակյանը  հայտարարել է,  որ այս քայլերի  նպատակը Մասնավորեցման ծրագիրը մաքրելն ու զտելն է, ինչն էլ պետական գույքի կառավարման արդյունավետության բարձրացման առանցքային հարցերից է: Արման Սահակյանը հանձնարարել է այս խնդիրը մշտապես տեսադաշտում և օրակարգում պահել:

Նոյեմբերի 28-ի գործակարգավարական խորհրդակցությանը քննարկվել են նաև արտերկրի գործընկեր  կառույցների հետ գործակցության զարգացման ծրագրի, կառուցվածքային փոփոխությունների և այլ հարցեր: ՊԳԿ վարչության պետ Արման Սահակյանը միշարք հանձնարարականներ է տվել աշխատակազմին, մասնավորապես տարեվերջյան հաշվետվությանը հավուր պատշաճի պատրաստվելու, ինչպես նաև «Պետական գույքի գույքագրման և գնահատման գործակալություն» ՊՈԱԿ –ի գլխավոր տնօրենին՝ հաշվառման բազան իր հնարավորություններով ամբողջական ներկայացնելու վերաբերյալ:
